
Kolkata nung Messi GOAT Tour
mepetmesü nung tembang

Rahul Gandhi-i mopung menenba
onük nung o enteptsü mepishi

Dimapur, December 13, 2025
(TYO): December 12, 2025 nü
Capital Convention Centre,
Kohima nung Nagaland
Secretariat Service Association
Triennial Conference 2025
mungogo.

Iba sentong nung tetushi süa
jaokerji Commissioner &
Secretary to the Chief Minister,
Works & Housing and Finance
Commissioner, Kesonyu Yhome,
IAS liasü.

Kesonyu Yhome-i o
jembidang Nagaland Secretariat
Service Association (NSSA) puri
mapa inyaktsü sobaliba
asentenshitsü, public tenzüktsü
tenangzükba akangshitsü aser
policy yangluba nung tongti
shilem agitsü ayongzüka liasü.

"Nagaland sorkar
ketdangsübaren nung NSSA-i
kanga dang tongtipang shilem agir.
State bureaucracy nung NCSA ya
tongtiret lir aser NSSA ajanga State
Administrative System anir aoer"
ta pai ashi.

State sorkar nung NSSA-i
office tematiba nung inyaker aser
ketdangsübaren ajungtsü atema
central services den kasa inyaka
aoer. Anungji NSSA züngsemtemi
kanga dang süoki ia aser
tebilemtsü khuret tulu bena
inyaktsüla ta Kesonyu-isa ashi.

"IAS ketdangsürtem aser tanga
ketdangsürtem aruli-oli ta asütsü
saka NSS züngsemtembo
mainshir aser department o reju
balala nung tongti shilem agiba

Union Cabinet-i Census 2027
atema Rs 11,718 Crore agizükogo manener" ta paisa shisem.

Sorkari policy yangluba nung
NSS ketdangsürtemi tongtipang
shilem agir aser iba ya sorkar
ketdangsübaren nung shilem
tongti rongnung ka lir, ta paisa
metetdaktsü.

"Tesüiba mapangtem den
medemdangra tanü mapa inyakba
sobaliba mejungi kümogo. Sorkar
ketdangsürtemi maongka balala
anguba amaji tali tenendakba nung
aser tashi angaa pei lemzükba
mapa inyaktsü tim" ta Kesonyu
Yhome-isa ayongzük.

Iba sentong nung Addl.
Secretary (Retd.) & Ex-President
of NSSA H. Lungalang-i onük
jembidang NSS ketdangsürtem
mapa inyak piyong Kohima nung
dang aliba, kibongtem den
anasatepa aliba indang tajangzük
aliba ashi.

"Asenoki iba service ngua
inyakba ya kanga merangba agi
lir aser kasa azüngba aser shia
metetba lanur aikati mengutet.
Anungji züngsemtemi pei mena
aliba jenjangji tulu ta züngshitsüla
aser bendanga agüja pei lemzükba
mapa inyaktsüla" ta Lungalang-isa
ayongzük.

"Asenoki mapa inyaktsüla aser
meta talang nungi nisungtem
asenok ajurui arudang asenok
office nung mena alitsüla. Asenoki
tesüiba meyipa reprangshitsüla
aser mapa nungi anisüngzük
angudang temulung nung tepela
angubaji itasen mesüra pei taküm
sadoka aliba indang masü saka

nübortem tenzükba indang lir" ta
paisa ashi.

Paisa Kolosi 3:23-24 nung
ajemdaker ketdangsürtem dang
Tsüngrem tenzüker ama nendaka
inyaktsü aser mapa nungi sodi
angudang mesasatsüsa inyaktsü
ajungmeso.

Sentong nung Chubasangla
Longkumer-i Presidential Address
agütsüdang NSSA ajanga inyaka
aruba osang lemsatep.

"NSS tashitaitba küma arur
aser züngsemtemi Indian
Administrative Service (IAS) aser
Nagaland Civil Service (NCS)
ketdangsürtem den külemi
inyaksema arur. Iba tesentaktep
ajanga tashi angur, mapa inyaktsü
sobaliba tajungtiba benshir aser
Nagaland Civil Secretariat nung
sorkar ketdangsübaren nung
shilem tajung agir" ta
Chubasangla-isa ashi.

Iba sentong nung Nagaland
Secretariat Service Association
(NSSA)-i Governor's Gold Medal
aser Governor's Commendation
Certificates angur nem tetushi
agüja liasü.

NSSA-i Governor's Gold
Medal angur Meripeni  Ngullie,
Governor's Commendation
Certificates angurtem- Nusieta
Rhakho, Ketoulhou Metha,
Veduta Thira, P.
Nungsangwapang Jamir,
Khonthungo Lotha, T. Liemnon
Konyak aser Asela Seth Sangtam
nunger nem Certificates of
Recognition agütsü.

NSSA züngsemtemi tali temerangba inyaktsü ayongzük

Dimapur, December 13, 2025
(TYO): December 13, 2025 nü
Jalukue Town nung Yimkhiung
aser Zeliang kintem tsüngda
tesentaktep akangshiba sentong
ka ayonga agiogo.

Iba sentong nung Nagaland
Zeliang People Organisation
(NZPO) aser Yimkhiung Tribal
Council (YTC) nunger ka kümer
Naga nunger longjemtsü asoshi
yimjung mapa inyaktsü
sangoktsüogo.

Yimkhiung aser Zeliang
nunger kati ka kümzüka ayutsü
aser Naga sobaliba inyaksangshi
ajanga maparen ajak nung
yaritepa aotsü iba sentong nung
bangjemtepogo. Parnokisa küm
asem nung khen tesem balala

nung ajurutepa sentong agitsü
telemtetba agiogo.

Iba sentong nung Deputy
Chief Minister T.R. Zeliang, MLA
Namri Nchang, Advisor Keoshu
Yimkiung aser Advisor
Keosiumew nunger aden.

"Iba friendship meet ayonga
agiba atema kin anaprong nem
tenüngsang agütsür" ta Deputy
Chief Minister, T.R. Zeliang-i o
jembidang ashi.

"Tanü Naga loktiliba nung
telemsa tulu adoka lir anungji
kintem tsüngda ibala sentongtem
ajanga Naga nunger longjemtsü
asoshi inyaktsü nüngdaka
kümogo" ta pai ashi.

"Naga nunger tejakeni
moutetba ya kin o kin tsüngda

toktepba aser putepa maliba
ajanga lir. Iba ajanga asenoki
tejakleni aotsü merangba nung
tetsükdaktsü ajurur, anungji
Nagaland nung kintem longjemba
aser putepa aliba ajanga Naga
nunger wadang ajak nung tashi
itta akümtsü" ta T.R Zeliang-isa
ashi.

"Yimkhiung aser Zeliang
nungeri kasa khurettem ajurua lir
aser iba tesentaktep ajanga kin
anati tayongzükba ajak ajangteta
külemi aintsü imlar" ta paisa
shisem.

Iba sentong nungsa Advisor
Keoshu Yimkhiung, Advisor
Keosiumew, MLA Namri Nchang
nunger den NZPO aser YTC
ketdangpurtemia o jembia liasü.

New Delhi, December 13, 2025
(Agencies): Prime Minister
Narendra Modi menden ser Union
Cabinet-i Rs 11,718.24 crore
endoka Census of India 2027
agitsü mulunga agizükogo.

Census 2027 ya India nung
mezüngbuba fully digital census
asütsü aser shilem ana lemsar
agitsü sentong lir.

Mezüngbuba shilem nung
Houselisting aser Housing Census
agitsü aser iba ya April nungi
September 2026 tashi inyaktsü.
Tanabuba shilem nung Population
Enumeration (PE) asütsü aser iba
ya February 2027 nungi tenzüktsü.

Ajisüaka, Union Territory of
Ladakh, Jammu & Kashmir, aser
Himachal Pradesh o Uttarakhand
state tem nungbo September 2026
nung Population Enumeration
agiadoktsü.

Census 2027 nung nisung lakh
30 shi kati data collection,
monitoring, aser supervision
mapatem inyaktsü. Parnok
rongnung enumerators,
supervisors, master trainers,
charge officers, aser district/state

officers dena lir. Mapa inyaker ajaki
honoraria angutsü aser ibaji parnok
regular duties dak alia agütsütsü.

Local level nung technical staff
18,600 shi kati anogo 550 jungnüa
inyaktsü aser iba ajanga mapa
inyakba 1.02 crore man-days shi
adoktsü.

Iba ya India nung mezüngbuba
digital census asütsü aser Android
o iOS devices atema mobile
applications ajanga dang data
bendentsü.

Iba maparen ketdangsütsü
aser reprangtsü atema portal
balaka lapoktsü. Ano, Charge
Officers atema web map
application ka amshitsü aser iba
ajanga mapping aser data
collection nung yariteptsü.

Cabinet Committee on
Political Affairs ajanga caste data
dendaktsütsü mulunga
agizükogo. Iba ya Population
Enumeration shilem nung
bendentsü.

Census 2027 ya India nung
16 buba national census asütsü
aser Independence anguba sülen
tibuba asütsü.

Yimkhiung aser Zeliang nunger akangjungshitep

Dimapur, December 13, 2025
(Agencies): Central GST
(CGST) Commissionerate,
Dimapur ketdangsürtemi GST-
registered shishilembar ana
puogo. Tenati osetbo magütsü
sernung taila invoices amshiba
aser Rs 11 crore tema tax
magütsüba atema tai tonglokja
apu.

CGST Commissionerate
nung Anti-Evasion Unit ajanga
pan masala shishilembaba nung
sendaktepa aliba teloktem
bushisüngdanga aruba sülen
December 11, 2025 nü nisung
anaji apu.

Tena ya M/s S.N. Pan Shop
kibur Nazmul Islam aser M/s
J.A.T. Pan Shop kibur & M/s
Toshini Store controller Jamal
Ahmed Tapadar na lir ta
jangjaogo.

Tenati osetbo magütsü
sernung invoices agütsü aser iba

ajanga ashikülaka tajangzük angu
aser Input Tax Credit (ITC) agi
ta ketdangsürtemi ashi.

K e t d a n g s ü r t e m i
bushisüngdanga arudang firms
lapoka lir ta ashiba tesemtem
nung lapoka maliasü aser GST
registration atema agütsüba
kulikakettem yanglushiba aser
taila aliba bushitet.

Parnok indang GST Network
(GSTN) data aser return filings
reprangdangba nung osetbo
mebelen sernung outward
supplies indang shia liasü.

Nazmul Islam-i Rs 5 crore shi
aser Jamal Ahmed Tapadar-ia Rs
6.24 crore jungnüa GST
magütsüba bushitetogo ta
ketdangsürtemisa ashi.

Tenaprong anema CGST Act,
2017 nung Section 132(1)(b)
aser Section 132(1)(f) kübok ken
o tem benokogo aser maneni
bushisüngdang südar.

Dimapur nung Rs 11 crore  tema GST magütsür 2 apu

Guwahati, December 13, 2025
(Agencies): Honibarnü Manipur
nung Bharatiya Janata Party MLA
tem New Delhi-i apusoa ogo. BJP
central leadership-i parnok jaokba
sülen anogo ka lir MLA tem ogo.

Iba inyakyim ajanga Manipur
nung President's Rule benoka aliba
agiener sorkar ka akümtsü akok
ta jembiteper.

Honibarnep BJP MLA tem
Imphal Airport nung adenshi aser
iba osang zülu tashi nung MLA
22 tashi Delhi-i apusoa ogo.

"Asenoki osang angaa atadi.
Manipur tajungba akümtsü atema
mapa inyaktsü ni imlar" ta taoba
Chief Minister N. Biren Singh-i
New Delhi-i maodang osangbener
dang ashi.

Central party lennirtem den
jembitepba sülen ang tarutsü nung

inyaka aotsü osang jangjatsü ta
paisa ashi.

BJP züngsem kari ashiba agi
Manipur nung BJP sorkar ka
kümra Biren Singh-i maneni chief
minister mapa inyaktsü.

Ajisüaka, Manipur BJP sasep
nung telemsa adoka lir aser telok
kati Biren Singh aser kati
Assembly Speaker Thokchom
Satyabrata Singh pusemer  ta
osang ajangasa ashi.

Osang angazükba agi Speaker
Thokchom pusemertem rongnung
Y. Khemchand, K. Robindro, aser
L. Rameshor Meitei nunger dena
lir.

"BJP central leadership-i Kuki-
Zo nunger MLA tem dena MLA
ajak Delhi senden nung adentsü
jaok" ta Speaker Thokchom-ia
osangbener dang ashi.

Manipur BJP MLA tem Delhi-i ogo

Dimapur, Luchii/December
13 (TYO): NSCN/GPRN-i
sangdong ka ajanga, Nagaland
nung Naga nungertem aser
alima ajunga nung Naga
nungertem den Khristmas aser
küm tasen benjung salem
lemsatepogo.

Central Secretariat nungi
Cabinet Secretary, Ino. Repento
Ayemi-i, iba tesangwa mongpu
ajanga kibongtem tepela,
taneptsüba aser timla tasen agi
süngdakjang ta imlaja ataba
lemsatep.

Khristmas ajanga
mangatetep nung masü saka
aribilemtepba nung, lemdangba
nung masü saka telongjem nung
chichiba tashi aliba indang
lepshia metetdaktsür. Iba ajanga
tangatettep, taitoktepba, tasü
aitba lenmang nung jajatsü

ayongzüker, koba ajanga asen
nüburtem putu aika anir aruogo,
ta pai ashi.

Alima ajunga küm tasenbai
ayaoka aitsü atatepba mapang
NSCN/GPRN-i nüburtem dang
maneni yimjung tesunep tanüla
aser khuret anagateta inyakba
maneni tejakdangi bener aotsü,
aser asen takar senmang wazüka
ayutsü, ka ama longjemtsü aser
yimtsüng, ki aser temulungjang
shia nung yimjung aliba tarutsü ka
asoshi meranga inyaktsü
ayongzüker, ta paisa shisem.

Maneni pai, taruba küm ya
lepa reprangshiba, terenlok
akaba küm ka asütsü aser iba
den, lanurtem pei nükjidong
tongtettsü, tsürapurtemi konang
tetushi angutsü aser asen lima
nung teti asoshi yimjung adoktsü
imla ataba lemsatep.

NSCN/GPRN (Niki)-i Khristmas salem lemsatep

Kohima, Luchii/December
13 (TYO): Gorkha Students'
Union, Kohima (GSUK)
Platinum Jubilee Honibarnü
GPPK Multi Utility Hall,
Chandmari, Kohima nung
mungogo. Iba jubilee ya
"Bridging Generations - Aspiring
Futures" omen nung ajemdaker
munga liasü.

Sentong nung alakteta
jaoker ama o jembiba mapang
Power and Parliamentary
Affairs Minister K.G. Kenye-i,
Gorkha nungertem dang parnok
jenjang aser maongkatem dak
sendakba nung mapang talangka
nungi tebilemtsü ka aruba teti
atema bentettsü asoshi
Nagaland sorkar bendanga
agütsür lir ta ashi.

Minister-isa, Gorkha
nungertem Kohima aser
Nagaland den tetsü tebou
mapang nungi kanga junga
sendaktepa aliba indang
lemsatepba den, tawa
indigeneity dak sendakba nung
sensaksem ajanga
mesüngjemteti kümdaktsüogo,
saka iba ken o ya kanga junga
asadanger liromedema
bentettsü ta ashi.

Kenye-i ashiba agi,
indigeneity ta asüba ya alinük ka
nung tetsü teboutem tera dak
sendaka lir aser iba ya policy
kija agi memelenshitettsü.
Ajisüaka pai, Gorkha nunger
amala lokti, shirnok Naga
nungertem den putu aika külemi
lia arudar aser state terenlok
asoshi teyari tulu agütsüogo,
parnok kümzüka ayutsü aser
agizüktsü langa lir ta ashi.

Paisa, iba amala mesükba
lokti ya Other Backward
Classes (OBC) densema tanga
tapet category-i idaktsütsü
atema sorkari asadangogo, saka
policy asadangshiba ajanga
inyakyim meyilongi dang odar ta
ashi. Maneni iba ken o ya teti
atema bentettsü ta temulung
lema bilemba lemsatep.

Sentong nungsa Kohima
Town MLA Town Dr
Tseilhoutuo Rhutso-ia o tatsüka
jembiba mapang, Nagaland
indang reservation framework
meraksai central maongkatem
agitettsü asoshi linük nung
Gorkha nungertem OBC ama
agizüktsü nüngdakba lemsatep.

Pai ashiba agi, state indang
reservation system yagi
Scheduled Tribe temkümzüka
ayur, aser national jenjang nung
OBC ama agizükba ajanga
Gorkha nunger lanurtem centre
indang mapa aser tatidangtem
nung tokteptettsü.

Rhutso-isa, pa indang
constituency nungi kin ajak
atema nokdaker ka ama pai
tawa Nagaland Legislative
Assembly nung Gorkha nunger
dak sendakba ken o benokogo,
ta ashi. Pai, "indigenous" ta
asüba ojang ya azü agi Naga
nungertem atema dang amshir
saka sorkari  Gorkha nungertem
ya permanent residents ama
agizüker, ta ashiba den cabinet
dang Gorkha nungertem ya All
India level nung OBC category-
i idaktsütsü asoshi recommend
asütsü mepeshi. Pai ashiba agi
iba ajanga Nagaland nung tribal
reservations dak mekongshitsü.

Kasa mapang nung
Nagaland Gorkha Association
tir Nobin Pradhan-i, GSUK
küm 75 ajungba ya alizüng
tasen ka tongtetba lir, koba
Kohima nung aliba Gorkha
nungertemi tia tensa ajak
kokteta aoba dak tera
yangluoka lir, ta ashi. Battle of
Kohima sülen 1950 küm union
tentetba indang jembiba
mapang pai, küm 70 tsüngda iba
lokti tentet ya khen danga
inyaksangshi maneni aser iba
ajanga iba lokti tashi aser
telongjem sayur, ta ashi.

Pradhan-isa , Naga
nungertem aser talisa Angami
nungertemi parnok nongita
yariba aser agizükba lemsatep
aser ashiba agi, state nung tia
tensa aika ajangshia aoba
mapang Gorkha nunger anema
kodanga shingaia jenjang magi.
Indigeneity dak sendakba nung
Gorkha nungertemi sorkar
telemtetba agizüker, saka
Nagaland state maküm tsüngda
arua aliba Gorkha nunger nem
parnok tangutsü tim temeden
agütsütsü imlaba lemsatep.

Platinum Jubilee
benjungmung nung lokti
lenirtem, kaketshirtem aser
sorkar tenzükertemi shilem
agiogo.

Jubilee sentong ya Vice-
President Jenny Lamechane
Chhetri lenisüba nung agi.
Santu Thapa, tir, GPPK; All
Nagaland Gorkha Students
Union tir P John Thakuri aser
Kohima Village Students Union
tir Khriesaneikuo Kire
nungeria o tatsütsü jembia liasü.

Gorkha Students Union Kohima Platinum Jubilee mungogo

Kohima, 13th December 2025: Nagaland University-i,
Medziphema Campus kübok School of Agricultural Sciences
nung aonsotsü aser potato seed tuber lemtsüba den repsema
exposure visit sentong ka ayongzüka agiogo. Iba sentong ya
Project "Establishment of crop-based model, IPM Villages for
promotion of integrated pest management technologies in
NEH region of India" kübok ayongzüka agiogo.

Dimapur, Luchii/December
13 (TYO): Assam Rifles Public
School (ARPS) Phek nung tawa
Khristmas jeli sentong pelatepa
agiogo. Iba sentong nung
kaketshir 28-i shilem agi, shirnoki
sobaliba saya balala ajanga
parnok sempet sayaogo.

Iba sentong agiba ajanga
kaketshirtem nem lenla ajak
nung tangazükba agütsütsü
atema school bendanga agütsür
aliba sayur.

Iba sentong ya special
assembly ka agia tenzük, kong
kaketshirtemi telok ken ka aser
telok tsüngsang ka ajanga
temeim, yimjung aser tepela
osang prokshia liasü. Sentong
nungsa Santa Claus-i shilem
agiba ajanga tepela tali
kümdaktsü, shibai kaketshirtem
nem sempet lemja parnok
peladakja liasü. Sempet agizükba
atema kaketshirtem kanga

pelatep aser parnok tepela agi
sünger aliba nguogo.

Iba sentong ya longjemer
Khristmas tanüla benjungtsü
atema kaketshirtem asoshi
maongka tajung ka liasü.
Kaketshirtem mulung nung
temeim, aira bilemba aser
tembar yimtepba koda tongtiba
aji angatetdaktsütsü nükjidong
nung iba sentong ayongzüka
mungogo, aser iba den parnok
sempet sayatsü asoshi maongka
agütsüogo.

School administration aser
staff temi iba sentong takok
asoshi teka amteper inyakba
atema tsürapurtem aser guardian
tem dang kanga pelaba lemsatepa
liasü. Iba sentong ajanga
longjemer temeim, yimjung aser
aria bilemtepba tanüla benjungtsü
koda tongtibang aji lepshia
metetdaktsü, koba Khristmas
tanüla lir.

ARPS Phek nung Khristmas jeli sentong agi

Imphal, Luchii/December 13
(Agencies): Pezübuba State-
Level Barak Festival 2025
Senapati district kübok Zeilipou
tesem nung tenzükogo. Sentong
nung Manipur Angh Kumar
Bhalla tongti tejaoker liasü.

Kinungtsüi meiner Angh-i,
iba tesem indang sobaliba
inyakyim balala nung shilem
agia arjutem semdanga liasü.
Iba benjung ajanga Manipur
nung kin balala sobaliba, libaliro
aser inyakyimtem sayur.

Benjung nung shilem ka
ama Angh Bhalla-i 4buba Barak
Festival Monolith sayaja liasü,
koba ajanga maneni tejakdangi
aoba, arok maitsü sayur aser
Barak ayong nem aküm tetushi
agütsür.

Sentong nung long atsüba
amala sobaliba inyakyim sayaba
den sobaliba chiyongtsü tapu
balala chidangtsü asoshi angur

aser iba den jangzü apuba aser
sobaliba tsüngsang balala sayur,
koba ajanga iba tesem sobaliba
aser telongjem sayur.

Sentong nung o jembiba
mapang Angh-i, Barak benjung
ya arok senmang, kin o kin
tsüngda telongjem temaitsüka lir
ta ashi. Benjung omen
"Heritage in Harmony," dak
ajemdaker jembiba mapang pai,
Senapati alinük tebur ajungba,
takar sobaliba aser tourism
atema lenmang sadema lapoka
aliba indang jembia liasü. Pai
ashiba agi, Barak benjung
amala sobaliba benjung ya
lisopurtem sobaliba wazüka
ayutsü aser tourism ajungketba
den rongsenketzüng terenlok
atema tongtibang.

Angh Bhalla-isa,  t ir
Droupadi Murmu-i tawa
Manipur semdangba mapang
Senapati tebur ajungba indang

jembiogo ta ashi. Pai, iba
district ya National Highway-
2 nung lir asünung iba district
ya Manipur asoshi kikümtong
ka aser eco-tourism aser
experiential travel a tema
tongtibang tesem ka kümdar ta
ashi.

Iba nükla ya tashi
itshidaktsütsü atema North
Eastern Council-i teyari agüja
sen crore 8.46 alang Tourist
Circuit Development project
tem tourism infrastructure
ajungkettsü aser nüburtem
libaliro asoshi maongka tali
adokdaktsütsü atema yimtsüng
aika nung benoka inyakdar, ta
pai metetdaktsü.

Sentong nung Losii Dikho,
MLA aser NPO tir, the civil
administration, police aser
Assam Rifles nungi
ketdangsürtem aser nüburtemi
shilem agia liasü.

Manipur Angh-i Barak benjung nüngshilong sayatsü

New Delhi, Luchi/
December 13 (Agencies):
Lok Sabha nung Opposition
lenir, Rahul Gandhi-i  linük nung
aliba yimti tulu aika nung
mopung kanga menena
akümba tebilemtsü onük nung
o enteptsü atema takhangba
agütsü; ajioda sorkari
agizükogo.

Rahul Gandhi-i sorkar dang,
linük nung mopung kanga
menenba nokdangtsü atema
sorkar  asalentong
metetdakjang, ta mepishi.

Hokolbarnü Lok Sabha
nung Zero Hour mapang nung
Rahul Gandhi-i iba temepishiba
agütsüba sülen Parliamentary
Affairs Minister, Kiren Rijiju-i,
sorkar i iba onük nung o
lemteptsü atema melunga dang
lir, ta metetdaktsü.

Koba yimya ka nung o
lemteptsüar sorkari telemtetba
agitsü; sorkari tetenzük nungi
iba onük nung o lemteptsü atema
bilema dang liasü, ta pai ashi.

Hokolbarnü Delhi nung AQI
349 (very poor category) liasü,
Brihostibarnü AQI 305 liasü
aser Bodhbarnü 259 liasü; iba
tetezü anogo shia Delhi nung
mopung kanga temenenba
dang akümer. Yamai dang ora
Amongnü tashi nungbo 'severe'
category atongtsü.

Central Pollution Control
Board ajanga ashiba agi, Delhi
nung aliba active monitoring
stations 39 nungi station 8
nungbo AQI 400 dak tema lir.
Station tamajungtibaji
Jahangirpuri (438) liasü,
Wazirpur nunga 425, Rohini
nung 423 aser Anand Vihar

nung 420 liasü.
Amongnü tashi nungbo

Delhi nung mopung quality
'severe category' atongtsü, ta
Air Quality Early Warning
System ajanga asadangtetogo.

Delhi nung minimum
temperature 8 degrees Celsius
liasü aser ibaji normal dang
nungi degree ka agi tajemba lir.
Maximum temperature ji 26.6
degrees Celsius liasü aser ibaji
normal dang nungi degrees
pezü agi teimba lir.

India Meteorological
Department-i,  hopta
tatembanglen tashi nung
minimum temperature ji 10-12
degrees Celsius tashi atutsüa
akok aser taruba anogo ishika
maximum temperature ji 23
nungi 25 degrees Celsius
asütsü, ta metetdaktsü.

Rahul Gandhi-i mopung menenba onük nung o enteptsü mepishi

New Delhi, December 13, 2025: 2001 küm kiralongrartemi Parliament amakba sülen küm 24
ajungba anogomong nung linük tatong Tir CP Radhakrishnan, Ato kilonser Narendra Modi,
Lok Sabha nung opposition lenir Rahul Gandhi, Union Minister tem- Manohar Lal, Kiren Rijiju,
Piyush Goyal, Minister of State Jitendra Singh, Congress MP tem- Priyanka Gandhi Vadra aser
Rajeev Shukla nungeri asürtem nem akhüm agütsüdang tangokba noksa nung angur.

New Delhi, December 13
(Agencies): Hokolbarnü Rajya
Sabha senden nung Cabinet
Minister ka danga maliba anema
Opposition-i longkak aita liasü.

Opposition züngsemtemi,
senden nung cabinet minister tem
maliba ya senden
mezüngmeshiba lir, ta sashia aitsü.

Congress densema opposition
züngsemtemi senden nung cabinet
minister tem maliba anema
longkak aitba sülen khenpiga
atema senden thinena liasü.

Senden tanaben tenzükba
sülen züngsemtemi 2023 küm
December 13 nü kiralongrartemi
Parliament amakba mapang
asürtem nem akhüm agütsü.

Iba sülen Chairperson C.P.
Radhakrishnan-i senden nung
onüktem benoktsü maparen
tenzük saka Congress lenir Jairam
Ramesh-i maneni cabinet minister
tem maliba metetdaktsü.

Ramesh-i, "Menden tejaklen
reprangang. Cabinet minister tem
mali. Iba ya senden
mezüngmeshiba lir," ta
metetdaktsü.

Temzüng kübok, senden
tagidak mapang nung senden
nungji cabinet minister kabosa

alitsüla, ajisüaka Hokolbarnü
cabinet minister ka danga
maliasü.

Chairperson Radhakrishnan-i
Minister of state for
parliamentary affairs L. Murugan
dang cabinet minister tem dang
sendeni arutsü metetdakjang ta
ashi, iba sülen pai minute 10
atema senden thinena liasü.

Senden tanaben asentenshir
tenzükdangbo Parliamentary
affairs minister Kiren Rijiju,
House lenir J.P. Nadda, Finance
minister Nirmala Sitharaman,
Foreign minister S. Jaishankar
aser Agriculture minister Shivraj
Singh Chouhan nunger ajak arua
aden.

Rajya Sabha nung cabinet
minister tem ka danga maliba
tesasaba metetdakja
Parliamentary affairs minister
Kiren Rijiju-i, "Hokolbarnep taoba
mapang Lok Sabha Speaker
Shivraj Vishwanath Patil süadokba
ajanga adjournment motion
benoktsü atema pa Lok Sabha
senden nung liasü aser JP Nadda-
a Health Ministry dak sendakba
nung tasüngdangbatem langzütsü
atema Lok Sabha senden nung
liasü," ta metetdaktsü.

RS nung cabinet minister tem maliba
anema opposition-i longkak ait

December 13, 2025 nü New Delhi nung UNESCO World Heritage Site, Red Fort nung UNESCO
indang safeguarding intangible cultural heritage (ICH) senden tatembangbuba nung
tangokba noksa nung angur. India nungbo tang mezüng iba senden ya ayongzüka agiogo.

December 13, 2025 nü Kerala yimtiba,
Thiruvananthapuram nung Kerala local body elections
votes azüngdang party balala nung inyakertem kuli süa
reprangba noksa nung angur.New Delhi, December 13

(Agencies): Hokolbarnü
Parliament nung sorkari, tesüiba
küm asem tsüngda Israel, Iran,
Syria aser Iraq linüktem nung
tensa majungba mapang nung
sorkari India nunger 5,945
kümzüka anir aru, ta
metetdaktsü.

Lok Sabha nung
tasüngdangba ka langzüdang
External Affairs Minister S.
Jaishankar-i, India nunger
kümzüka anir aruba operations
ji 2023 küm Israel nung
Operation Ajay aser Iran nung
Operation Sindhu liasü aser
2025 küm Israel nung liasü.
Middle East nungi kümzüka anir
arurtemji 1,474 bo Uttar
Pradesh nungi liasü," ta
metetdaktsü.

Minister-isa, sorkarisa
tayimtsü ajanga India nunger
tasümang 45 bener arutsüogo;
item India nungertemji 2024
küm Kuwait nung mi lendong
nung asürtem liasü aser parnok
rongnung asür asembo Uttar
Pradesh nungi liasü, ta
metetdaktsü.

Lok Sabha senden nung
Samajwadi Party nungi MP
Rajeev Rai-i, tesüiba küm asem
tsüngda India nunger kwi anir
aru, 2014 küm nungi tenzüka
Uttar Pradesh nungi aikati
arutsü ata-a liasü asü, parnok
anir arutsü atema kechi
telemtetbasa agi aser parnok
anir arutsü atema mapang koma
atemzüka liasü? ta asüngdanga
liasü.

Jaishankar-i, sorkari Middle

East densema alima tesem
balala nung tensa mita
repranger aser tensa majungba
apir sensotem dang ainlen
mesenzütsü tekümdangtsü
metetdaktsüba den Indian
Embassies den tongtepratepa
alitsü metetdaktsür, ta ashi.

"Kodang nüngdak adokdir
sorkari sensotem anir arutsü
atema operations balala
tenzüker. Operations mapang
nung sensotem nem tejenokdak,
chiyungtsü aser oli-oratsü
atema transport aser tayimtsü
angati agütsür. Kechi state
nungi südir süaka senso ajak
kümzüka alitsü atema sorkari
inyaker. Tangbo iba region
(Middle East) nungji
amokmeren tensa osang mali,"
ta paisa metetdaktsü.

Küm 3 tsüngda Middle East nung India nunger 5,945 kümzükogo

New Delhi, December 13
(Agencies): Odisha state
sorkari Citizenship
(Amendment) Act, 2019 kübok
Hindu nunger 35 nem senso
certificates agütsüogo.

Odisha kübok Malkangiri
district nung Bangladeshi-origin
nisungtem aser lisopur tribals
tsüngda mangatettep adoka
tensa mejungi aliba mapang ka
nung Hindu nunger 35 nem
senso agütsü.

Hindu nunger 35 nungjagi
parnok teimbaka 1960s aser
1990s mapang reshikangshi
ajanga Bangladesh nungi jena
arurtem lir.

Brihostibarnü senso
certificates agütsüba mapang
nung chief minister Mohan
Charan Majhi-i, "Nenok nem
certificates agütsüba ajanga
tangbo nenok ajak India nunger
loktiliba nung züngsemer aser
iba linük nung sensotem nem
agütsüba temeden aser
tajangzük ajak angutsü nenok
temsüa lir," ta metetdakja liasü.

CAA kübok Pakistan,
Bangladesh aser Afghanistan
linüktem nung reshikangshi
ajanga 2014 küm December 31

tashi nung India-i arua jenoka
aliba Hindu nungertem, Sikhs,
Buddhist, Jains, Parsis aser
Khristantem nem senso agütsür.

Tang tashi nung CAA kübok
Odisha nung nisung 51 nem
senso agütsüogo aser tang
application 1,100 dak tali benoka
lir, ta pai metetdaktsü.

1960s mapang East
Pakistan nungi Bengali-Hindu
nunger aikati reshikangshi
marem India-i arua jenoka liasü,
aser tang parnok aika
Dandakaranya region (tangbo
Chhattisgarh aser Odisha) nung
lir. Malkangiri aser
Nabarangpur district na nung
yim 281 lir aser Jagatsinghpur
aser Khurda na nunga parnok
aika lir.

Ajisüaka tesüiba küm ishika
nungi Bengali origin aser lisopur
tribals tsüngda mangatettep
adoka lir. Bengali origin-i
lisopurtem meyong ali kanga
atsünga agir ta lisopurtemi tai
tongloktsür.

Talisa Malkangiri district
nung tribals nisungtemi Bengali
origin nisungtem amakba aser
tribal tetsür ka tepsetba sülen
tensa kanga mejungi kümogo.

Odisha nung CAA kübok Hindu
nunger 35 nem senso agütsü



OLEMSABANG

DIMAPUR  SUNDAY,  DECEMBER (LUCHII)  14, 2025

YIMOBILEM  (EDITRIAL)
TIR  YIMYIM

TIR YIMYIM, DIMAPUR AMUNGNÜ (SUNDAY) LUCHII (DECEMBER) 14, 202544

Tamang agi meshitsüla

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Meimchirtem  nüngdaktemji kodanga
tatembang maka, aseni nüngdakba
angutsü atema aiben dang meranga

inyaker aser Tsüngrem dak amangertemia pei
nüngdak atema sarasademer. Tsüngrem ya asen
nüngdak ajak agütsüba Tsüngrem ka asünung,
Pai asen nüngdak ajak meteta dang lir aser
agütsütsü mulunga lir. Tsüngrem dang asen
nüngdak metetdaktsüdang aseni shidak
nüngdaker asü masü mesüra kechi atema
nüngdaker Tsüngremia shisadanger. Aseni
nüngdaka meshiba ya tim dang, asen
nüngdaktemji ken ken Pai tekaraba nung
atalokdaktsür aser ano ken kenbo mapang agir.
Aseni nüngdaktem ataloktsütsü asoshi  mapang
kaka Tsüngremi  mapang agidang  asennoki
aiben dang Tsüngrem mali ama temulung nung
bilemer, saka Pai mapang agiba ya teimba ka
asen tamang tendangba ama ka lir. Aseni
maneni tamang agi meshirabang, Pai kodanga
asen nüngdak matalokdaktsüiang malitsü.
Abraham dang Tsüngrem tenangzükba tajung
liasü saka pai Tsüngrem tenangzükba matateti
kilitsürla nem par jabaso sodaktsü. Asen
nüngdaktemji tamang agi meshitsüla aser
Yakob-i Kotak tenyar dang "nai memoatsü tashi
mechioktsü" ta ashiba ama, Tsüngrem dang
aseni, "Nai memoatsü tashi sarasadema tamang
agi akhangtsü" ta khangjen khanga meshira
Kotak tenyari Yakob moatsüba ama Tsüngremi
asenok moatsütsü. Lashiba  nung Tsüngrem
indang yamai shia angutsü -  "Kotak ya Pa
menden, aser ali Pa tetsüng ajemetdak".
Bilemdangrabang Tsüngrem ya kanga tulu lir
aser Pa kanga tulu asünung Pa matsüngdang
tamakoktsü kecha mali. Tsüngrem ya asen
nüngdakba aser tebilemtsü dang nungibo kanga
agi tuluba lir, anungji Pai asen nüngdakba ajak
agütsütettsü aser asen shisabulu ya Pa dang
nungi tilaba asünung Pai asen shisabulu ajak
endoktsütettsü. Tsüngremi asen nüngdakba
ajak meteta lir, saka asenoki Pa dang meshiba
ya Pai aginür, kechiyong Mathi 7: 7 nung yamai
shia lir - "Meshiang aser ni nenok nem agütsütsü,
bushiang, aser nenoki angutsü, akoshiang aser
aji nenok nem lapoktsütsü". Aiben aseni asen
nüngdak liaka aseni nüngdakbatem memeshir
aser mebushir. Laishiba nung shia aliba nung
tamang yur aseni tamang agi Tsüngremer
temoatsü kishi nung akoshirabang Pai
melapoktsüiang malitsü. Asen nüngdak, khuret
aser tebilemba kar lirabang Yisui asen dang -
"Nenok tebelemer aser khu reta abener ajak kü
dangi arung aser ni nenok nem anisüngzük
agütsüdi" ta ashir.    Anungji Yisu-ibo yaritsü
mulunga lirji aseni bushitsüla aser meshitsüla.
Aseni asen nüngdak meshidang tamasa
Tsüngrem yimli aser Pa temeshiba bushitsüla,
kechiyong  Mathi 6:33 nung - Tamasa Tsüngrem
yimli aser Pa temeshiba bushirabang, item ajak
asenok nem bendenloktsütsü ta shia angutsü.

CHRISTMAS & NEWYEAR BENJONG YA SHI
JANGRABA BENJONG MESÜDAKTSÜLI

~ L. Kika Pongener.
(Yashi adok nungi...)

Ano kangasa tesasatsüka, asen Naga nunger kijung-lanur, kiyim-
lanur aser aiur-asangurtem aikati Christmas & Newyear ya shi-azü
pelaba aser jangraba benjong ka amai kümdaktsür. Lanurtem aser
aiur-asangur aikati benjong mapang pur-medemertem den longsotepa,
Rum, Whisky, Beer, Drugs chia-jemtepa, ammang piyong, oda
anepdang züngia tashi tsüngsangtepa, longsotepa benjongteper. Carol
aoba mapang nunga karbo nuktapangda japojari mapatem inyaka
masüngtei senzüteper. Kangasa tesasatsüka, Christmas & Newyear
benjong agi shi-azü pelaba aser jangraba benjong-ang kümdaktsür.
Aji oda, iba ama chia-jemtepa longsotepa benjongtepdang; Gari
accident, raratepa züktepba, ibala mesükba lendong aika ataloker aser
kibong kar nungpo benjong mapang Funeral Service'-ang agitsüsa
tensa tia ajurur. Ano benjong mapang nung kijung lanurtem aser
aiur-asangurtem aikati ayongi 'Picnic' aor; aser iba mapang machi-
majemtsü chia-jemteper longsotepa pelatepdang;  tia maka karbo tzü
agi ponger oa arakseta taküma dena samaba iba amala lendong timtem
tapu-tapu ajurur.

Laishiba nung züngdangra; Yisu asoba aonung nisung balalai; yimya
balala nung; Yisu asoba agizükba angur. Bethlehem yimti anasa arem
moapu nung sannukertem san nuka alidang; kodak tenyartemi parnok
dang tamasa Yisu asoba osang sangoktsü. Aser sannukertemi
idangyongjisa Bethlehem yimti-i Nashi kidang Yisu soa aliba bushia
orr parnoki apudaka külem. Sannukertem parnok ket nung kinu Yisu
nem agütsütsü senpet kecha maka; parnok akaba tajungtiba ajunga
agi parnok mapang agütsütsübaji dang liasü; anungji parnoki iba
mapangji Yisu nem agütsü. Anutoklen aliba tashitemeteter asemi pei
akaba tajungtiba senti-rongsen bener arua Yisu nem agütsü. Herod
chubai-bo kodang Yisu asoba osang angashi; pai noklang nok ammer
Yisu asoba agizük. Herod chubai Yihuda lima ajak nung küm ana
teküpok tebur chanu ajak tepsettsü ozüng agütsü; aser Yihuda lima
ajak nung, kibong aika nung mangyim jashi lidaktsü. Temeim tamanger
tajungtem….Asenok kibongtemia taküm 2025 Christmas & Newyear
benjong kechi komala yimya ka nung amongtsü renemshia atar….???

Kangasa tesasatsü-ka…. Küm shia Christmas & Newyear benjong
mapang kijung lanurtem, aiur-sangurtem aser tanürtem aikati aser
aturar/taintema aikati Hindu nunger Diwali benjong nung benshiba
amai, bomb poktepba angudang kangasa sungmanga repranger….!!!???
Hindu nungeri Diwali benjong mapang bomb poktepba ya par sobaliba
aser tamangba yimsu den sendaktepba mapa ka lir. Ajisuaka, asenok
Khristan-temi Christmas & Newyear benjong mapang; Hindu nunger
limapur yimsu ajizüka bomb poktepba ya kangasa topur majung. Iba
ya asen sobaliba aser tamangba Chistian yimsu den khenyongi
mapetba mapa ka lir. Talisa, 31st December aonung küm tejen aser
tasen melentepba mapang shitak nung bomb ya kanga sashia
pokteper. Atangji, iba ya Hindu nunger limapur yimsu ajizüka benshiba
mapa ka lir. Anungji taküm 2025 Christmas & 2026 Newyear benjong
yabo shi jangraba benjong ka masü….Yi jemtepa/drugs chitepba aser
aonung tepiyong, oda anepdang sangwa mapang tashi tsüngsangtepa,
japojaritepba benjong ka masü….Bomb poktepba benjong ka
masü….Saka Yisu-i mimchir ajak nem bentsür aruba Tsüngrem'er
angadi senpet 'Temeim' lemsatepba benjong ka sudaktsüdi….Aser
tejenba taküm melenshir taküm tasen akümba benjong ka dang
sudaktsüdi…. ta iba ocet azünger ajak ayongzüker.

ANOGO ABEN TSÜNGREM DEN

TEMESHI TAKÜM
Kechiyong ni Kibuba nenok Tsüngrem,
nenok sasa meshi liang, aser nenok
temeshi liang, kechiyong ni meshi. Ali
jakdang nungzüa ayazüba kecha shiruru
agia nenok memenentsüla. Levi 11:44

enok meimchiri, teti nunga oset-tsüset,
aben soushi süra chiyongtsüa balala
bendanga tiptema ayur. Koba anga temulung
nung tiptem anisüngzük aser tepela ütsür.
Yamaji, ammang aser tesangwa koda
kenyongi lala aser meputep, iba kasaji
Khristan tamanger taküm kibongtem
temenen mapa den süngpu apua inyaka
Plirots? kenyongi tim masü saka item nungi
pilaa alitsü oding Lai o tesayuba nung jangja
shia angur. Tamasa angi taküm kaji temeshi
nung yanglua pa sentong asoshi yutsiüir ta
asüba tangatetba Yer. 1:5 nung yamai shia
angur, Nina nu menden nung meyangludang
na meteta liasü, user na masodang yongi ni
na meshiteta yutsü; kintem dangi ainkar ka
asütsü ni na shimtet."

Tani, asenok pa dak amangertem iba lima
memeshiba ajak nungi pilaa temeshi taküm
alitsü, alima dang kulisür kin mibur telok ka
asütsü jatet ta kuli ajak agi meketbanga lir.
Asen meketa aliba lima ammang tashi ajak
nungi pilaa pai Reshiteta yutsüba senti
senmanger küma, ibai timi Letdang sütetba
taküm aser kibong ka ka küma alitsü
merangdi.

December 13, 2025:
Karnataka state kübok Belgaum
nung Catholic Diocese-i police
teyari meshiba ama Gadag
district nung Tenla ki asentenshir
asüba mapang nung police
security agütsütsü, ta state
sorkari nangzükogo.

Hindu nunger telok anati
nokdangba ajanga Tenla ki
tesüdak anena liasü.

December 11 nü osangbener
den jembidang Bishop Derek
Fernandes-i, Karnataka Chief
Minister Siddaramaiah-i
ketdangsertem dang Ramapur
yimdak Tenla ki asentenshir
asütsü, anungji Khristantem
anem security agüjang ta
tuyuogo, ta metetdaktsü.

Police-i Tenla ki tesüdak
temeketji longa patrolling senzü
tenzükogo. Iba temeket nungjisa
Holy Family High School aser
Bethany Sisters-i ketdangsüba
kindergarten ka lir.

Taküm October 30 nü Arogoi
Tenla ki aser Presbytery asü
tenzüka liasü. July 24 nü
Ramapur village council (Gram
Panchayat)-i Arogo nem

temelaba agütsüba aser Arogoi
sen 31,000 agütsüba sülen Tenla
ki asütsü temelaba agütsü.

Tenla ki foundation mapabo
renemer lia Vishwa Hindu
Parishad (VHP) aser parnok
den affiliate süa aliba telok,
Bajrang Dal nati iba Arogo jagi
tangartem Khristan yimsü dangi
meyipdaktsür, ta tai tonglokja
Tenla ki asüba nokdanga liasü.

December 5 nü Gram
Panchayat development officer-
i shidi ka ajanga Hindu teloki
Tenla ki asüba anema nokdakba
metetdakja Tenla ki asüba
maparen anentsü metetdaktsü.

Ajisüaka Bishop Fernandes-
i, "Hindu nungertemi tai
tongloktsübaji khenyongi tiyazü,
kechiyong tesüiba küm 12
tsüngda Arogoi Ramapur nung
shinga Khristan yimsü dangi
memeyipdaktsü saka yimsü
balala amanger tanur ajak nem
shisaliok tajung agütsütsü atema
dang rangloker inyaker," ta
metetdaktsü.

Paisa, "Kasa teloktem jagi
mapang shia Holy Family High
School anema inyaker aser

school nungi Yisu noksa, Kangki
aser linük temzüng yanglusang
B.R. Ambedkar nunger noksa
agienang ta takhangba agütsür,"
ta metetdaktsü.

Fernandes den Khristan
lenirtem telok kati December 9
nü Belgaum nung Chief Minister
Siddaramaiah ajurua pa den
senden amenba sülen pa nem
temepishiba shidi ka agüja liasü.

Khristan MLA, Ivan
D'Souza-i iba sendenji
ayongzükja liasü. Paisa
December 12 nü state assembly
nung pai iba onük süoktsü aser
Home Minister G.
Parameshwara dang nungia
telangzüba meshitsü, ta
metetdakja liasü.

D'Souza-i, chief minister-i
iba district nung yimsü nung
ajemdaker tensa raksatsürtem
nem temerenshi tulu agütsütsü
ta shiogo, ta metetdaktsü.

Paisa, "Asenok yimjung
meimba Khristantemi
Karnataka tesem balala nung
item ama tatalokbatem aser
amokmeren balala tasü itta
tizükteta arudar," ta metetdaktsü.

Karnataka sorkari Tenla ki asüdang police security agütsütsü nangzük

December 09, 2025 nü Karnataka kübok Belgaum nung Bishop, Derek Fernandes leniba nung
Khristan lenirtem telok kati Chief Minister Siddaramaiah ajurua pa den senden amendang
tangokba noksa nung angur.

December 13, 2025: Nigeria
nung Khristantem kanga
tepsetba mapang ka nung
Nigeria-i France dang teyari
meshiogo, ta Amongnü France
Tir Emmanuel Macron-i
metetdaktsü.

Macron-i, "Ni Nigeria Tir
Bola Tinubu den jembiogo.
Nigeria nung kiralongra, nisung
puer aoba aser telok balala
tsüngda raraba tebilemtsü
onüktem aliba mapang ka nung
Tinubu-i France dang teyari
meshiogo," ta metetdaktsü.

Macron-isa,  "France-i
Nigeria den tesendaktep tashi
itshitsü," ta shia alima linüktem
danga  Nigeria yaritsü mepishi.

Macron-i, Nigeria  nung

timtem ajangshiba nüburtem
yaritsü atema France-i
inyaktsü aser security tsütsü
teyari agütsütsü, ta
metetdaktsü.

Tesüiba hopta ishika Nigeria
tesem balala , ta lisa  nor th
tsütsülen school tem nungi
tanurtem puer aoba aser Tenla
kitem amakba kanga bulua
atalokogo.

Tawa France-i Africa nung
aliba linüktemi dang mepishira
training, intelligence lemsatepba
aser lenla balala nung
yariteptsü, ta metetdaktsüogo.

Tamalen United States aser
United Kingdom-ia Nigeria
sepaitem yariba den külemi
intelligence teyaria agüja liasü.

Khristantem tepsetba nokdangtsü
atema Nigeria-i France dang teyari meshi

December 13,  2025: Tan
hopta Tennessee state kübok
Nashville nung aliba Unite High
Schools atema ayongzükba
UniteUS sentong nung
kaketshir 1,500 dak tali aden
aser kaketshir 1,000 dak temai
Khrista nem taküm bendanga
agütsüogo, ta UniteUS ministry
lenirtemi metetdaktsü.

"Yasüng onoki teimla tulu
nung iba tesem jagi aru aser
Tsüngremi onok nem tuluka
moatsü! Nashville, yasüng
tatalokba ya onoki kodanga
mamatoktsü," ta Ministry-i
metetdaktsü.

William County AG Expo
Park nung ayongzüka agiba
sentong nungji UniteUS
tentetla Tonya Prewett aser
sayutsüngir Grant Troutt nati
Tsüngrem O jembia liasü.

Osangbener den jembidang
Prewett-i,  "Kaketshir temi
mepishiba nung ajemdaker
onoki iba sentong ayongzüka

agi.  Iba sülen hopta asem
tsüngda onoki sentong ajak
renem aser high school nung
azünger kaketshirtem-a iba
sentong atema renema dang
liasü," ta metetdaktsü.

"Iba sentong tatembanglen
kaketshir 1,000 dak tema
sabangleni arua Yisu nem
taküm bendanga agütsü. High
school tem nunga asentenshi
milak jangrudar," ta ministry-i
social media ajanga
metetdaktsü.

Iba sentong jakdang
Prewett-i, "Taonung Nashville
nung mezüngbuba Unite High
Schools sentong atema
sarasademjang. Tekümtet
atema, nüchiso atema aser
tesendaktep atema
sarasademjang. Onok jakdang
Pa alitsü atema sarasademjang,"
ta mepishia liasü.

"Tsüngremi item sarasadem
langzüogo, kechiyong iba sentong
ajanga taküm aika kongshiogo,"

ta laisa metetdaktsü.
Lanur tetsü kati,

"Tainlonglongpurtem meyirjang
aikati Kibuba nem tenüngsang
agütsüba ngua ni tenük nungi
nüktzü alu. Iba ya ajanga
tarutsü lanurtem atema asenok
nem teimla tulu agütsür. Parnok
ajaki Kibuba nem bendanga
agütsütsü aser taküm piyong
Tsüngrem dak dang metaloktsü
atema ni sarasademtsür," ta
metetdaktsü.

UniteUS sentong ya
mezüng 2023 küm September
ita nung Auburn University
nung tenzüka liasü, aser iba
sentong nungji kaketshir 5,000
dak temai Khrista  nem
bendanga agütsüba sülen anasa
aliba awatsüng ka nung
kaketshir 200 baptia liasü.

Iba mapang nungjagi
tenzüka college campus 18
nung agiba sentongtem nung
college azünger  kaketshir
110,000 dak tali denogo.

Nashville nung UniteUS sentong nung kaketshir 1,000-i Khrista agizük

France Tir Emmanuel Macro

AO OSHI ANGAZÜKDAK:
TANÜ ANGAZÜKTSÜBA OJANG

Tsüngken
(adv) lokti tulu ola ama angashiba (unusual noise of crowd)
* Akhi limapur mapang Lijaba süiba tsüngken tulu liasü.
Tsüngküm
(v) shiruru atsüapong medemba, techanu bentsüba (mating of
animals)
* Shiruru tsüngküm mapang metepsettsüla.

NAI-A YA METETTER

MZP-i senotsü agi timtemba kaketshirtem yaritsü fund tenzüker

Aizawl, December 13, 2025
(Agencies): Mizo Zirlai Pawl
(MZP) General Headquarters
ajanga Mizoram nung Students'
Aid Fund (SAF) tenzüktsüogo.

Aizawl nung agiba sentong
nung Chief Minister
Lalduhoma-i tongti tesemdanger
ama shilem agia liasü.

MZP-i mapang talangka
nungi timtemba kaketshirtem
yaria arur aser taoba nung
parnoki MZP Pisapui scheme
kübok iba mapa inyakogo.

"MZP ket nung senotsü peria
maliba ajanga mapa aika
meinyakteti aru. Ajisüaka tang
tenzükba Students' Aid Fund
ajanga nüngdakba Mizo
kaketshirtem tajungba aser
tuluba yaritsü" ta President Dr.
C. Lalremruata-i ashi.

"SAF ya organisational
expenditure atema masü saka
beneficiaries atema dang
amshitsü. Iba fund ya telemsa
ana- non-repayable grants aser
interest-free loans nung
amshitsü. Iba atema SAF
Management Committee kati
n ü n g d a k b a p u r t e m
reprangdanga aser inyakyim
lateta aliba ketdangsüa
inyaktsü" ta Dr. Lalremruata-
isa ashi.

SAF inyakyim küb ok
Mizo kaketsh ir  a ja ki
applica tions agütsü tett sü
as er  y imts üng nungi
kaketshirtem nem temulung
agütsütsü lateta lir.

"MZP-i senotsü agi
timtemba kaketshirtem yaritsü
asoshi senotsü teyari agütsüba

atema tenüngsang agütsür" ta
Chief Minister Lalduhoma-i
ashi.

SAF amala maparen ajanga
loktiliba tajungba yanglushir aser
nisung mezüngtoki maongkatem
agütsür ta pai ashi.

CM Lalduhoma-isa senotsü
agi timtemba kaketshirtem dang
iba fund nungi tajangzüktem
agitsü ayongzük.

Minister B. Lalchhanzova-ia
SAF ya mapang shitak nung
tenzüker aser senotsü agi
timtemba kaketshirtem asoshi
support system tongtipang ka lir
ta ashi.

Mizo kaketshir shinga
senotsü timtem ajang shisaliok
bushiba metoktsütsü nükjidong
yur MZP-i Students' Aid Fund
tenzükogo.

Kenyan climate activist Truphena Muthoni-i
ghonda 72  tashi süngdong ka dak azüiter noktakba
ajanga la indang tesüiba otsü ajatetogo. Muthoni-i
taoba nung ghonda 48 tashi süngdong ka dak azüita
liasü.

Lai süngdong dak azüiter alidang mapang kabo
la mejanga taoer lia la pusemertemi la
saksalemdaktsü. La pusemertemi Guinness World
Records official observers atema fee bendena
agütsü.

Truphena Muthoni-i climate change aser
deforestation ajanga lendong bentsür aruba osang
prokshitsü atema iba mapa inyak ta ashir.

TIPLEN
1. Nisung jenti - (5)
4. Tsük rudenba - (5)
6. Temzüng tesashi - (5)
8. S _ _ _ i - (3)
9. Nisung telemsa - (3)
10. Anogoshi - (4)
12. Ajanga aor - (4)
13. Tsük rizüngdak - (3)
14. Tebang nungi adokba - (3)
16. Süngdong tatembangtiba - (5)
17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

3. Yagi ki okdoker - (7)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Majinü - (5)

13. Tzüma nung senzüba - (5)

1 2 3 4 5

9 10 11

LANGTSÜNGLEN :
2. Tila, 3. Tezü, 4. Sangremer,
6. Shisabulu, 7. Yimti, 8. Sapu,
9. Yong, 11. Nüma, 12. Ango.

TIPLEN :
1. Sati, 5. Wamesa, 6. Salem,
7. Yasüng, 10.Bangji, 13. Ainer,
14. Lemtsü, 15. Aong.

Imphal, December 13, 2025
(Agencies): Manipur nungi
Bharatiya Janata Party (BJP)
MLA tem December 14, 2025
nü New Delhi nung senden ka
amentsü jatepogo.

Manipur nung President's
Rule benoka aliba agientsü
asoshi mapa inyaker ama iba
ajanga angateter.

"Central leadership-i
Manipur nung BJP MLA shia
senden nung adentsü shiogo.
Iba senden nung kechi onük
jembitsü'ar memetet saka
sorkar tasen ka akümtsü onük
lemsateptsü akok" ta Chief
Minister N. Biren Singh-i ashi.

Manipur nung tensa meyipa
reprangshitsü atema MLA tem
Delhi-i jaokogo. Onok dang
kechi onük jembitsüar mashi
saka sorkar akümtsü onük

densema alitsü akok" ta Imphal
nung 86th Nupi Lal Day
amungdang Biren-i ashi.

Biren Singh-i February 9,
2025 nü Chief Minister menden
toktsüba sülen February 13,
2025 nungi President's Rule
benoka liasü.

May 2023 nung kin o kin
tsüngda mepetmesü adoka
raraba ajanga tensa kanga
mejungi aküm. Iba rara nung
nisung 260 tema taküm
samaogo aser nisung 60,000
tema talidak toktsür aotsüsa
kümogo.

North East coordinator
Sambit Patra-i BJP MLA
teimba den jembi aser
nikongdang 5:30 ako senden
nung adentsü shiogo ta BJP
MLA kati osangbener dang ashi.

Iba senden nung Manipur

State party president A. Sharda
adentsü jaokogo.

Külen, Kuki-Zo nunger BJP
MLA tenetprong iba senden
nung adentsü jaokogo. Kuki-Zo
MLA 10 prongi "separate
administration" takhangba
pusema nungita arur.

BJP MLA aikati Centre dang
sorkar ka akümtsü ayongzüka
arur saka Kuki-Zo MLA temi
parnoki akhangba ama meinyak
tashi sorkar tasen akümba nung
meyariteptsü ta ashir.

Züngsem 60 agi akümba
Manipur Assembly nung NPP
MLA N Kayisii asüba sülen
MLA 59 lir.

President Droupadi Murmu-
i tang mezüng atema Manipur
semdangba mapang ka BJP
MLA tem Delhi nung adenshitsü
tetuyuba agütsüogo.

Guwahati, December 13,
2025 (Agencies): Assam
Chief Minister Himanta Biswa
Sarma-i Bodoland Territorial
Region nung Orunodoi 3.0
tenzüktsüogo.

Iba ajanga BTR nung
alirtemi tang mezüng atema
Assam nung welfare scheme
tajungtiba angutsü.

Assam nung terenlok
mapatem nung BTR nung
alirtemi kasa tajangzük angutsü
ta CM Sarma-i ashi.

Iba sentong tongtiba ya
Kokrajhar nung agi aser kasa
mapang Udalguri, Baksa,
Tamulpur, aser Chirang nunga

district-level sentongtem agia
liasü.

BTR nung election atema
nüboyimdang CM Sarma-i
Assam kübok tangalen alirtemi
Orunodoi aser Lakhpati Baideo
nungi tajangzük anguba ama
BTR nung alirtemia angutsü ta
nangzüka liasü.

BTR nung tetsür lakh 4 temai
tang mezüng atema iba scheme
angutsü.

BTR nung December
instalment agütsütsü aser
January 1, 2026 nungi Assam
ajungalen Orunodoi scheme
kübok alirtem nem tajangzük
talila agütsütsü.

"Assam nung Orunodoi
kübok tetsür lakh 38 temai
itashi senotsü teyari angur.
Parnoki ita shia Rs 1,250 angur
aser iba ajanga kibong tajungba
ketdang süteter" ta CM
Sarma-i ashi.

Centre-i low-income families
atema angati jang seret 5
agütsür aser January 1, 2026
nungi pulses, salt, aser sugar
indang Rs 117 market price
dang nungi kanga agi teküpokba
agi ayoktsü ta paisa
metetdaktsü.

Chirang kübok Kajalgaon
nung Minister Krishnendu Paul-
i Orunodoi 3.0 tenzüktsü.

Central leadership-i Manipur BJP MLA tem Delhi-i jaoker

Assam CM Sarma-i BTR nung Orunodoi 3.0 tenzüktsüogo

Residential land any size
available @450 per sq.ft.
Situated at Signal Angami and
Thahekhu boundary. 5 minutes
walk from Livingstone School,
next to St. V incent Angel Home
and CM father ’s Seminary. No
land filling required. Plot ready
for building directly. Approach
road from both Signal Angami
and Thahekhu.

Ph. No. 9089970912
             9233794855

Old Showuba, four lane flyover anasa.
Tasazük mashi angutsü.Khehokhu Village nung.

Ali inoktsü menüngdak.
(Ao/Sangtam timba aliba tesem)

Contact: 9863826159

ALI
TAYOKTSÜ

LIR

AO SENSO TELONGJEM MEDZIPHEMA
Medziphema, Nagaland - 797106

Golden Jubilee Planning cim
Fund Taise Committee

PELASHISHIA JAOKER
Ao Senso Telungjem Medziphema Küm Tenem ajungba benjungmung 19th December 2025 anogo

nung amongtsü sentong renema lir. Anungji tesüiba mapangtem nung iba Telungjem nung züngsemsüa
lidanger aoertem ajak iba sentong nung arua adentsü pelashishia jaoker. Iba sangdong dak alaka
nenok dangi sentong balaka meyoker.

Sd/-
Wb. OPANG JAMIR

Tir, ASTM

Sd/-
Wb. SAMA IMSONG

Convenor
Golden Jubilee Planning Committee

Pyongyang,  Luchii/
December 13 (Agencies):
North Korea yimtiba
Pyongyang nung Ukraine den
rara nung Russia tenzükba
sepaitem agizükba sentong ka
agiba mapang Kim Jong Un-i
yirur aliba sepaitem dak azüita
parnok agizüka liasü.

State meyong Korean
Central News Agency-i
Honibarnü ashiba agi, Kim-i
meyipa aruba Korean People's
Army, 528th Regiment of
Engineers nem parnok tasütait
inyakyim atema tenüngsang
agütsü. Iba Regiment ya
Russia kübok Kursk tesem
nung inyaksangshia liasü.

Iba regiment ya August ita
tetenzüklen nungi anogo 120
tashi bendangalen oa takok
ngua inyaksangshiba atema
Kim-i parnok nem tenüngsang
agütsü. Parnok ya rara nung
dang masü saka Russia kübok
Kursk tesem nung mine
merektetba densema
engineering mapa balala benoka

inyakba nung densema liasü. Iba
tesem ya Ukraine nungertemi ita
aika atsünger liasü.

"Nenoki ita asem tsüngda
lendong nung aliba tesem ka
tekümzükba tesem ka
kümdakja sayatenya inyakogo.
Iba mapa küm aika nunga
minyaktettsü ta bilema liasü,"
ta Kim-i ashiba South Korea
indang Yonhap news agency-i
metetdaktsü.

North lenir yagisa iba
regiment nungi züngsem teku
taküm samaba atema kanga
sasaseta bilemba lemsatep aser
iba unit ya Order of Freedom
and Independence agi confer
sütsütsü, ta ashi. Asürtem ya
Democratic People's Republic
of Korea indang hero ama
naroküm agütsütsü, ta KCNA-
isa metetdaktsü.

Iba sentong indang video
North Korea-i lemsatepba nung
uniform semer aliba sepaitem
tayimtsü ka nungi aluba aser
sepaitem agizüktsü atema
ketdangsürtem aser  tanga

sepaitem adenshir  a liba
mapang Kim-i wheelchairs
nung mena alirtem dak azüitba
nguogo.

Russian Ministry of
Defence-i taoba ita  North
Korea nunger  sepaitem,
shirnoki Kursk nung Ukraine
nunger den rara nung teyari
agüja liasü, parnok tang mine
merektetba nung shilem agidar,
ta metetdaktsür liasü.

Brehostibarnü ruling
Workers' Party senden nung
Kim-i Russia nem teyari
agütsütsü atema North Korea
nunger  sepaitem yokba
tenüngsanga jembi aser ashiba
agi, iba ajanga North army
meraket alima dang sayuogo.

Defence dak sendakba nung
Moscow aser Pyongyang na
nangzükteper aliba dak
ajemdaker North Korea nunger
sepai 14,000 shi Russia tenüng
nungi raratsü atema yok aser
parnok rongnung asür mesüra
yirur 3000 nungi 4000 tsüngda
alitsü imlar.

Kim-i Ukraine rara nung asüba sepaitem tushi

Yangon, Luchii/December
13 (Agencies):  Myanmar
military-i, parnoki Rakhine
state nung mozüki ka maka
nisung 33 tepsetba
nangzükogo. Parnoki ashiba
agi, mozüki amakba mapang
tepseter tem ya  pa rnok
anemba telungpurtem aser
parnok pusemertem liasü aser
asürtem rongnung civilian
tem densema maliasü.

Teyar i agütsür tem,
telungpurtem aser  United
Nations nungeri ashiba agi,
mozüki nung asür tem ya
civilian tem liasü.

State meyong Global New
Light of Myanmar
newspaper -i Honibarnü
ashiba agi, military indang
information office-i sangdong
ka ajanga, Arakan Army aser
People's  Defence Force
densema telungpurtemi iba
mozüki ya parnok indang
tamendakdak ama ashia liasü
ta ashi.

Kasa sangdong ajangsa,
milit ary-i  secur ity dak
sendakba nung tenüngdakba
jenjang agia  Bodhbarnü
Mrauk-U jila kübok mozüki
ka  nung kira longra r tem
anema jenjang agia liasü, ta
metetdaktsü.

Ajisüaka United Nations-i
Brehostibarnü,  emergency
care, obstetrics aser surgical
service agütsüba facili ty
amakba atema  mili ta ry
aitsüogo aser  ashiba agi,
military-i linük kübok tesem
balala nung civilian tem maka
aruba nung iba ya-a shilem ka
lir.

UN r ights tekolakba
Volker  Turk-i iba mozüki
amakba aitsüogo. "Iba amala
inyakyim ya rara nung aibelen
menaba den kasa .  Iba
tatalokba bushisüngdangtsü
ayongzüker  aser  a ibelena
alirtem merenshitsüla. Rara
ya  tangsa tang
anendaktsütsüla," ta pai X
nung zülutsü.

World Health Organization
tekolakba Tedros Adhanom
Ghebreyesus- i,  "health
worker,  shir anger  aser
parnok kinungertem densema
nisung 33 tepsetogo. Hospital
infrastructure kanga mejungi
raksatsüogo aser operating
takdangtem aser  inpatient
ward tongt ibang ajunga
ajasaogo," ta ashi.

Mrauk-U ya Yangon nungi
km 530 shi pilar lir, koba
Arakan Army-i 2024 küm
February ita atsünga liasü.

December 28 nü election
agitsü sentong yanglur aliba
mapang military sorkari anüng
ajanga tesem balala taliba
maka  arudar.  Mili ta ry
yimsüsüba anemertemi
ashiba agi,  election ya
kodanga tebendang makai
magitsü aser iba ya army
yimsüsüba ya temzüng ozüng
kübok agizükdaktsütsü atema
dang lir.

2021 küm military-i sorkar
at süngba sülen Myanmar
nung mepetmesü tulu adoker
lir.  Mili tary anemer temi
pa rnok anema prangbong
amer rara tenzükogo aser
linük kübok tesem aika rara
nung lir.

Army-i poksaktsüba mozüki
telungpurtemi amshi: Myanmar military

Honibarnü Pyongyang nung Russia kübok Kursk tesem nungi aruba North Korea nunger
sepaitem den Kim Jong-un ajurutepba noksa nung angur.

Berlin, Luchii/December 13
(Agencies): Europe nung
lenirtem aser tir Volodymyr
Zelenskiy nunger Hombarnü
Berlin nung summit ka mamen
tsüngda hopta tatemi Ukraine
nung ceasefire atema U.S. aser
Ukraine nunger ketdangsürtem
Germany-i ayongzüka senden
ka amentsü.

US nunger ketdangsür kati
ashiba agi, tir Donald Trump
indang envoy Steve Witkoff

aser par jala kinungbo Jared
Kushner na Ukraine aser
Europe nungi lenirtem den
sensak asemtsü atema
Germany-i aotsü.

Witkoff shiba lenisüba nung
U.S-i yimjung atema onük balala
benokba Ukraine aser Russia
na den sensaksema arudar, pa
yoktsü atema shimba ajanga
Washington-i iba ken o
tejakdangi bener aotsü asoshi
lenmang ka lir ama reprangteter

ta amanger. White House-i
Brehostibarnü ashiba agi, ken o
tejakdangi bener aotsü lenmang
lapoka lir ta bilem nung dang
sensaksemtsü atema
ketdangsür ka yoktsü ta Trump-
i shiogo.

"Ukraine nung ceasefire
benoktsü atema sensaksem ka
asoshi hopta tatemi Berlin nung
U.S. aser Ukraine nungi foreign
policy advisors tem ajuruteptsü,"
ta German sorkar source kati

metetdaktsü.
Hombarnü Merz-i

ayongzüka Zelenskiy aser
Europe nung lenirtem Berlin
nung senden ka amentsü, koba
Europe nung aliba linüktemi
Ukraine nunger lenir maneni
nongita yariba yimjak nung
sayuba ka asütsü. Moscow
takhanga ataloktsüba
tenangzüktepba ka nung sign
asütsü atema Washington-i
Kyiv nongshiba mapang tang

Europe nung aliba lenirtemi iba
jenjang agir.

Britain, France aser
Germany nungeri taoba hopta
ishika US-i benokba onüktem
asüngtetshitsü atema inyaka
arudar. US-i benokba onüktem
nung Ukraine litsü Russia nem
agütsütsüba aser Kyiv NATO
nung adentsü tejangraba aliba
agintsü aser armed force
ajemshitsü atema agizüktsüba
densema lir.

European summit manen tsüngda US & Ukraine na Berlin nung sensak asemtsü

 "Aseni anir meinyaktettsübo
mejembiang tajungba."

B I L E M D A N G A N G

Luchii/December 13, 2025
(Agencies): Taruba T20 World
Cup atema ticket ayoktsü asoshi
promotional poster nungi
Pakistan indang captain Salman
Ali Agha zütokba atema
Pakistan Cricket Board-i
International Cricket Council
nem tashishiba ka agütsüogo.
Iba poster nung linük pongu
indang captain dang liasü.

Promotional poster nung
India captain Suryakumar
Yadav, South Africa captain
Aiden Markram, Australia
captain Mitchell Marsh, Sri
Lanka captain Dasun Shanaka
aser England captain Harry
Brook nunger densema liasü.

PCB source kati ashiba agi,
parnoki ICC nem tashishiba ka
agütsüogo.

"Ita ishika tejakdang Asia
Cup asayaba mapanga kasa ken
o ya adok aser iba mapang
broadcaster temi onok indang
captain medeni promotional
campaign ka tenzüker liasü," ta
source yagi ashi.

"Tanga kasa ken o adoker lir,
kechiyong ICC-i ticket ayoktsü
atema promotional poster nung
onok indang captain

züngoksema mali," ta source
yagi shisem.

Source yagi ashiba agi, Asia
Cup mapang PCB-i Asian
Cricket Council den
tongtepratepba sülen iba ken o
ya benteta liasü.

ICC T20 rankings nung
Pakistan team top five nung
mali saka iba linük ya cricket
asaya nung kanga nüngtugu lir
aser World Cup nung ajak atsüa
aruba tongtibang team ka lir, ta
source yagisa shisem.

PCB-isa, tarutsü nung
promotional material aser
campaign tem nungbo Pakistan
captain ya züngoksemtsü imlaba
lemsatepogo.

T20 WC poster nungi Pakistan
captain zütokba PCB-i ashishi

Mokokchung, 13th Dec
(TYO): 14 buba Marsosang
Football Trophy Langpangkong
Tsükong GHS Chuchuyimlang
Playground nung 8th Dec nungi
tenzüka 13th Dec. 2025 tashi
asaya-a mungogo. Iba
asayamung ya küm ana nung
khen Rocky Club,
Chuchuyimlang-i ayongzüka
akar.

Taküm-a iba asayamung
marok N. Obang Memorial
Football Team-i benogo. Final
nung N. Obang MFT o
Merasen telok na asayaba, N.
Obang MFT-i goal 3-1 agi akok.
Marsosang trophy otsü nung
tapak tasen ka asütsüsa N.
Obang MFT-i iba asayamung
marok küm asembuba
atongatonga abener.

Tanü final match mezüng
asaya tesadang nung Jersey
No. 9, Rhitsho Mero-i minute 37
nung free kick ka metsüdang
goal tajung idakja iba asaya N.
Obangi koka goal 1-0 nung
tembang. Asayartem

anisüngzüker tanabuba asaya
tesadang nung N. Obang MFT
nungi Striker sair jersey No. 7,
Eshong Konyak-i minute 68 &
72 nung goal kaka metsüokja
goal 3-0 agi koka liasü.

Aji süaka, kopi mali-i
Merasen telokia kanga
meranga asaya arur minute 75
nung par telok nungi jersey No.
8, Merangtemjen-i goal ka
küptokteta liasü. Aji sürbo telok
anaprongi goal yoktsü kanga
merangaka shingaia magütsüteti
tesü iba asaya goal 3-1 agi
yaküm champion N. Obang
MFT-i Merasen madak takok
tulu ngua 14th Marsosang
Football Trophy parnoki bener
ogo.

Champion telok nem senpet
trophy, certificate den sen 1.5
lakh, tanabuba nem trophy,
certificate den sen 1 lakh aser
semifinal nung tsüker ana -
Morung Boys UFC aser Team
Saturday nema sen 10,000/-
(each) senpettsü. Iba den nija
senpet – best player:

Toshimongba (Merasen), best
goalkeeper: Imtisashi (N.
Obang MFT), best defender:
Pangersunep (Morung Boys
UFC), Highest Scorer nisung
ana: (i) Yahok, Vision SC (ii)
Ngansang, Morung Boys UFC,
aser best discipline team senpet
Young Vision teloki agizük.
Parnok ajak nem sen den
kulikaket agütsü.

Asayamung shibangba
sentong nung tetushi
tesemdanger, Kohima South
Division, Executive Engineer
PWD (R & B), Er. Wapanginba
M-i jembidang, football ya asaya
ka dangbo masü, yangi
lungjemer merangba, tazüokba,
taremzük, bendanga agütsüba,
anema aliba, mongin küma aoba
lenmang, shi-azü ajak agi jangra
reprangba itemji sentaka lir, ta
ashi. Nisung shia tejangraba
balala lir, saka jangraba ajakbo
asenoki meinyaktet. Anungji, pei
sempet angateta timi aser
tajungtiba nung amshitsü asoshi
pai ayongzük.

N. Obang MFT-i Marsosang Football Trophy asemben atonga benogo

Luchii/December 13, 2025
(Agencies) : Ajaki kanga
yonga ata aliba Lionel Messi
indang G.O.A.T. Tour Kolkata
leg Honibarnü mepetmsü nung
tembanga liasü.

Messi reprangtsü atema
nisung meyirejang aika sen
5000 nungi 25,000 tashi agi
ticket alir Salt Lake Stadium
nung adenshi saka Argentina
nunger nüngtugu asayar ya
merprangshiba sülen iba
mepetmesü ya tenzüka liasü.

Messi meketa security
personnel aser  tanga
ketdangsürtem aika aliba
ajanga fan temi stands nungi pa
junga mangu aser iba ajanga
parnok mit adoka menden aser
bottle mereploktsü tenzük. Iba
sülen sentong ayongertemi
Messi anina liasü.

Iba sentong ayongzükertem
rongnung tongtiba Satadru
Dutta anema FIR benokba
sülen pa puogo, ta Additional
Director General (ADG) Law
and Order Jawed Shamim-i
ashi.

Messi ya ground-i 11:15
nung aru aser minute 20 shi lir
oadok. 2022 World Cup koker
aliba asayar ya stadium longa
senzütsü liasü, saka mepetmesü
adokba ajanga oadoktsüsa
aküm.

Messi tunnel nung adokba
sülen tensa mazüokteti aküm.
Bollywood superstar Shah
Rukh Khan den taoba India
captain Sourav Ganguly aser
Chief Minister Mamata
Banerjee nungera iba sentong
nung shilem agitsü liasü saka
shilem magitet  kechiyong

renemer aliba ama sentong
tema magitet.

Tensa kanga mejungi
akümba ajanga G.O.A.T. Tour
organiser, promoter Shatadru
Datta den security personnel
temi Messi ya Salt Lake
Stadium nungi anina liasü.
Kasa mapang nung fan tem
aikati ground telungi ia sentong
atema amenoka aliba canopies
tem raksaja liasü.

Kasa mapang nung Bengal
Chief Minister Mamata
Banerjee-i, mepetmesü adokba
atema tatok meshiogo aser
bushisüngdangtsü tetuyuba
agütsüogo.

"Salt Lake Stadium nung
tanü sentong junga achaayang
masüba ngua ni kanga
minpronger aser aoksar. Ni
asaya meimertem aser fan tem
parnoki tesakloktiba football
asayar reprangtsü atema iba
tesemi aoertem den iba sentong
nung adentsü atema stadium-i
oya liasü," ta  Banerjee-i ashi.

"Ni Lionel Messi, asaya
meimertem aser pa indang fan
tem dang iba tia maka tatalokba
atema tatok meshir," ta laisa
shisem.

Nüburtemi Salt Lake
Stadium raksatsütsü merangba
sülen Police aser Rapid Action
Force temi tashiyim tera
amshia parnok minshia liasü.

Kolkata nung Messi GOAT Tour mepetmesü nung tembang

Champion team N. Obang MFT with special guest and organizing committee

Luchii/December 13, 2025
(Agencies): International
Olympic Committee (IOC)-i,
2028 küm Los Angeles Olympic
Games atema tetsür aser tebur
hockey asaya atema
qualification system agizükogo.

2008 küm Beijing Olympics
nungi asaya aruba ama tetsür
aser tebur asaya nung team
teranana iba asayamung nung
asayatsü, kong host USA
densema alitsü.

Tanungba team 11 ya FIH
Pro League, Continental
Championships, Olympic
Qualification asayamungtem
ajanga qualify asütsü, ta
International Hockey
Federation (FIH)-i metetdaktsü.

FIH Hockey Pro League
Seasons 2025-26 aser 2026-27
nung temaba jenjang nung
tembangba team LA28 atema
qualify asütsü. Team kati dang
season anaprongla kokra 2026-
27 season nung runner-up
qualify asütsü.

Continental Championships
pongu nung temaba jenjang
nung tembangba team shirnok
host mesüra FIH Hockey Pro
League ajanga qualify süa mali
parnoka qualify asütsü. Pro
League ajanga qualify sür aliba
team kati continental
championship kokra asayamung
nung tanabuba jenjang nung
tembangba team qualify asütsü.

Continental Championship
nung African Hockey Road to
LA28 (2027), 20buba Pan
American Games (2027),
20buba Asian Games (2026),
EuroHockey Championship
(2027), aser Oceania Cup
(2027) densema lir.

USA-i 2027 küm 20buba
Pan American Games kokra
tanabuba jenjang nung
tembangba linük automatically
qualify masütsü saka iba quota
ya FIH Olympic Qualification
asayamungtem ajanga
agütsütsü.

Kasa mapang nung FIH
Olympic Qualification
asayamung pezü (tetsür ana
tebur ana) asayatsü, kong team
ti 2028 küm tetenzüklen
asayatsü. Asayamung shia
nungi temaba jenjang nung
tembangba team ana qualify
asütsü.

Los Angeles tezülen LA
Galaxy indang home ground den
atonga aliba Carson Fields ya
state-of-the-art hockey venue
ka küma yanglutsü.

Hockey ya olympics nung
1908 küm nungi asaya arudar.
2024 küm Paris Olympics nung
Netherlands-i gold medal
anaprongla nguogo. Olympic
field hockey nung India-i takok
tajungtiba ngua lir. India team-i
Olympic trok atonga gold
anguba densema gold ti ngur lir.

IOC-i LA28 Olympic hockey quali-
fication system agizükogo

Lionel Messi indang sentong nung mepetmesü adokba sülen
banner ka raksar aliba noksa nung angur.

